
Pupulan Satua Bawak 

Sudarto keni sengkala tabrakan adu jangkrik ring By Pass Kediri -- Pesiapan. Aji Dé Nurama polih tangkil mabhakti ka Pura Dalem Kubon Tingguh, Batukaru, Tanah Lot, Bulung Daya, Ian Besakih. 

Aji Dé Nurdjana séda ninggalin istri, oka muang cucun dané. Ninggalin kulawarga ageng Jero Tengah. Kantin-kantin dané sané saleting ring AKABRI warsa Saniscara, 7 Agustus 2010, sadurung benjangné jagi pacang karingkes. Sami pénsiunan jénderal, rauh saking Jawi, Sumatera, Sulawesi, Kalimantan, Nusa Tenggara Timur, Maluku, Ian Papua. Rata-rata kantiné sané rauh nyumbang, madana punia ayuta rupiah. Étang-étang dana punia ulung dasa yuta rupiah lebih. Durung taler sumbangan saking pangutsaha, Bupati Anyar Tabanan, Ni Putu Eka Wiryastuti sareng wakilné, I Komang Gedé Sanjaya nyumbang tigang tengah yuta rupiah. Mantan Bupati Tabanan, I Nyoman Adi Wiryatama, bapakné bupati mangkin nyumbang ayuta rupiah. Durung taler saking Gunung Harta, Mercy Foto Studio, Wina Cottage, ngarata ayuta rupiah. Jro Putu bon Wen, okane Wong Ayeng nyumbang 350 dus Aqua. Oni 18 dus. 

Untengné rahina Soma, 16 Agustus 2010 rikala pangabénan, kulawarga ngambil peti layoné sané-ma bungkus bendéra mérah putih. Peti kausung saking balé gedé gumanti kori agung. Para polisiné ngambil saking kori agung nglanturang ka wadah. Iring-iringan badé tumpang pitu, trajangan, lembu marerod. Paling arep para polisi istrinémakta karangan bunga. Angklung, gong ngramianin. Suryak pangusung wadah, trajangan Ian lembu ngendih murub rikala ngiterin catus pata ring jalan Gajah Mada, Tabanan. Ajin titiang makta tulup ring arep wadah. Gung Dé  

